
ANIQ VA UMUMKASBIY FANLARARO INTEGRATSIYANI AMALGA OSHIRISH
PEDAGOGIK MUAMMO SIFATIDA
Sharipov Sanjar Sobirovich
Jizzax politexnika instituti,o’qituvchisi
sharipov_sanjar@inbox.ru
Annotatsiya: Ushbu maqolada bo’lajak injinerlarni tayorlashda fanlararo integratsiyaning
nazariy va metodik asoslari haqida fikr yuritilgan. Shuningdek maqolada, ta’lim jarayonini
integratsiyalash, uning metodik asoslarini o’rganish, shakl va metodlarini ishlab chiqish, davlat
ta’lim satandarti va uzluksiz ta’lim tizimi bilan bog’liq dolzarb masalalar ochib berilgan.
Tayanch so’zlar: texnologiya, uzluksiz ta’lim, tarmoq texnologiyalari, integratsiya,
ekzistentsiallik, kreativlik, nazariya, metodika.
РЕАЛИЗАЦИЯ СПЕЦИАЛЬНОЙ И ОБЩЕЙ ПРОФЕССИОНАЛЬНОЙ
ИНТЕГРАЦИИ КАК ПЕДАГОГИЧЕСКАЯ ПРОБЛЕМА
Шарипов Санжар Собирович
Джизакский политехнический институт,
преподаватель
sharipov_sanjar@inbox.ru

Аннотация: В статье рассматриваются теоретико-методологические основы
междисциплинарной интеграции в подготовке будущих инженеров. В статье также
раскрываются актуальные вопросы, связанные с интеграцией образовательного процесса,
изучением его методологической основы, разработкой форм и методов, государственным
стандартом образования и системой непрерывного образования.
Ключевые слова: технологии, непрерывное образование, сетевые технологии,
интеграция, экзистенциализм, творчество, теория, методология.
IMPLEMENTATION OF SPECIAL AND GENERAL PROFESSIONAL INTEGRATION
AS A PEDAGOGICAL PROBLEM

Jizzakh Polytechnic Institute,
teacher
sharipov_sanjar@inbox.ru
Abstract: The article examines the theoretical and methodological foundations of
interdisciplinary integration in the training of future engineers. The article also reveals topical
issues related to the integration of the educational process, the study of its methodological basis, the
development of forms and methods, the state education standard and the system of continuous
education.
Key words: technologies, lifelong education, network technologies, integration,
existentialism, creativity, theory, methodology.

Ta’lim jarayonini integratsiyalash, uning metodik asoslarini o’rganish, shakl va
metodlarini ishlab chiqish, davlat ta’lim satandarti va uzluksiz ta’lim tizimi bilan bog’liq
dolzarb masaladir. Bugungi yangi ijtimoiy-iqtisodiy sharoitda amalga oshirilayotgan
ta’lim tizimining integratsiyasi bozor iqtisodiyoti o’zgarishlari talablariga mos kelishi,
o’quv jarayononing moddiy-texnik va axborot bazasi bilan yetarlicha ta’minlash, talim
jarayoniga yuqori malakali pedagogik kadrlarni jalb qilish, sifatli o’quv-metodik
ishlanmalarni tayyorlash, ta’lim tizimi va ishlab chiqarish o’rtasida o’zaro integratsiyani
yo’lga qo’yish muhim masalalardan bo’lmoqda. Kadrlar tayyorlash sifati va ularning
bandligini ta’minlashda tarmoqlararo integratsiyani amalga oshirish bosqichlarini ishlab
chiqish uchun, eng birinchi ijtimoiy, kasbiy ehtiyoj va talablardan kelib chiqqan holda,
integratsiyadan ko`zlanadigan pirovard maqsadlar, ularni amalga oshirish uchun
qo`yiladigan vazifalar, vazifalarni hal qilishning usul va vositalari atroflicha va puxta
tahlil qilinadi. Tarmoqlararo integratsiya bosqichlarini amalga oshirishda kadrlar
tayyorlash sifati va ularning bandligini ta’minlashga qaratilgan tarmoqlararo integratsiya
asoslarini yaratish; tarmoqlar uchun kadrlar tayyorlaydigan oliy ta’lim muassasalarining
integratsiya strategiyasini ishlab chiqish va uni optimal mexanizmlar, usul va vositalar
orqali amalga oshirib borish; mehnat va ta’lim xizmatlari bozoridagi rivojlanish
tendentsiyalari, talab va taklif dinamikasi, tarmoqlardagi tarkibiy o`zgarishlarning
integratsiyaga ta’siri monitoringi mezonlarini joriy qilish; oliy ta’limda marketing
faoliyatining tashkiliy-huquqiy jihatlarini qayta ko`rib chiqish va takomillashtirish, oliy
ta’lim muassasalari boshqaruvida integratsiya yondashuvi imkoniyatlaridan samarali
foydalanishni amalga oshirish [2].
Fanlararo aloqadorlik zamonaviy pedagogikaning asosiy masalalaridan biri
hisoblanadi. Hozirgi zamon fanining barcha tarmoqlari bir-biri bilan uzviy aloqadadir,
shuning uchun ham oliy ta’lim muassasalarida o‘qitiladigan fanlar bir-biridan ajralishi
mumkin emas.
S.I.Ojegov muharrirligi ostidagi “Rus tilining izohli lug‘ati”da “aloqa” tushunchasi
quyidagicha talqin qiladi: “Aloqa – nimalardir orasidagi o‘zaro bog‘liqlik, shartlanganlik,
umumiylik munosabatidir, kimlardir yoki nimalardir orasidagi uzviy munosabatdir” [6].
Bu tushuncha A.V.Petrovning ta’rifi quyidagicha: “... agarda ob’ektlar orasida vositachi –
energiya yoki axborot tashuvchisi mavjud bo‘lsa, u holda bu ob’ektlar orasida aloqa
mavjud deyiladi. Aloqa doimo o‘zaro bir-biriga bog‘liqlik sifatida va ob’ektlarning o‘zaro
ta’sir qilishlarini keltirib chiqaradi” [7].
B.S.Abdullaevaning ta’kidlashicha fanlararo aloqadorlik faqatgtna fanlarni
o‘rganishda umumiy ijtimoiy maqsadlar asosida talaba shaxsini har tomonlama
rivojlantirishga erishish vositasi emas, balki aniq pedagogik vazifalarni shakllantirish,
bilimlar, malakalar, munosabatlar asosida fan tizimlarini belgilashda muhim omillardan
biridir [1].
S.T.Aliqulovning ta’kidlashicha fanlararo aloqadorlik vositasida kasb-hunar
kollejlari talabalarida umumtexnik bilimlarni shakllantirish deganda ularga moddiy,
ma’naviy va ijtimoiy ishlab chiqarish asoslarini chuqur o‘rgatish, umumta’lim fanlarni
ob’ektiv qonuniyatlarining o‘zaro aloqadorligi asosida anglatish tushuniladi [3].
Ilmiy dunyoqarashni shakllantirishda yashirin aloqadorlik va bog`lanishlarni
aniqlay bilish, fanlararo bog`lanish, ya`ni uzviylikni ta`minlash bugungi kuning eng

dolzarb masalalaridan biridir. Chunki fanlararo aloqadorlik ta`minlangan holda, darsni
tashkil qila olgan o`qituvchi talabalarda o`zining faniga bo`lgan qiziqishini oshiribgina
qolmasdan, mazkur fanni o`zlashtirishga yordam beradi.
Fanlararo aloqadorlikni nafaqat alohida o`quv fanlarining, balki o`qituvchi va
talabalarning ham o`zaro xatti-harakatlari deb, ya’ni o`quv jarayoni barcha
elementlarining tizimi sifatida olib qarash bilan kengroq talqin qilish lozim. O`quv
jarayonida fanlararo aloqadorlikning ahamiyati va o`rnini belgilash uchun ularning
aloqalarni tasniflash zarur, chunki, tizimli yondashuv bu aloqadorlikning nafaqat ko`p
qirraliligini, balki ularning namoyon bo`lishi hamda ulardan qanday hollarda foydalanish
metodlarini ham aniqlashga imkon beradi

(1-rasm).
Daliliy

Tushunchalar
bo’yicha

Nazariya

Mazmun bo’yicha
aloqadorlik
Rejalashtirish

Oldingi

Fanlararo
Hozirgi
vaqtdagi
(paralel)

Vaqt bo’yicha
aloqadorlik

aloqadorlik
turlari

Tashkiliy
aloqadorlik

O’z-o’zini
nazorat qilish

Ijro etishni
tashkil qilish

Kelajakdagi

Faoliyatga bog’liq
aloqadorlik

Ilmiy
faoliyatda

Amaliy va nazariy masalalar
yechimini topish

1-rasm. Fanlararo aloqadorlik turlari tavsifi.
O‘quv fanlararo aloqadorlikni ta’minlash asosida uy vazifasini bajarishga ham
umumiy talablar qo‘yiladi. Bunday mustaqil, individual mashg‘ulotlar ilmiylik va
tushunarlilik kabi yo‘nalishlarga ega bo‘lishi, ta’lim mazmunining hayotiyligi, amaliyot
bilan bog‘liqligini ta’minlash, o‘quvchilarning idrok etish faoliyatlarini jadallashtirishi
kerak. O‘quv fanlararo aloqadorlikka tayangan holda ilg‘or pedagogik texnologiyalar,
muammoli masalalar yechish, kitob bilan mustaqil ishlash, ko‘rgazmalilik kabi
o‘qitishning turli shakllaridan keng foydalanishlari lozim.
Fanlararo aloqadorlik – o`zining mohiyatiga ko`ra keng tushuncha bo`lib,
o`rganilayotgani materiallarning turli jihatlari, xususiyatlarini har tomonlama ochib
berilishini nazarda tutadi.
O`zaro aloqadorlik –mohiyatiga ko`ra ikki o`quv predmetlari
orasidagi
aloqadorlikni ya’ni birinchi o`quv fani bo`yicha o`zlashtirilgan bilim va ish– harakat
usullarini ikkinchisida qo`llashni va qo`llanishini ifodalaydi.
Talabalarga integrallashgan ta’lim berish uchun fanlarni eng muhim g`oyalarini
tanlab, ularni talabalarga mos holda tizimlashtirish kerak. Integrativ materiallar oddiy,
sodda tilda yozilgan, tushunarli tarzda bayon etilishi zarur. Fanlararo aloqadorlik
o`rnatish uchun o`quv materiali mazmunan, mantiqan, psixologik, didaktik, metodik va
boshqa jihatlardan tahlil etiladi.
Talabalarini elektron o`quv-metodik majmua asosida o`qitishni tashkil qilish fanga
oid va metodik tayyorgarlikni birlashtirish imkonini beradi. Ayni paytda, elektron o`quvmetodik majmualarni loyihalashtirish va qo`llash masalalari oliy pedagogik ta’lim
amaliyotida yetarlicha ishlanmagan Oliy ta’lim muassasalari talabalarida axborotkommunikatsiya texnologiyalari vositasida maqsadga yo`naltirilgan holda kasbiy bilim va
ko`nikmalarni shakllantirishning ikki tarkibiy qism: talabalarda kasbiy-metodik bilim va
ko`nikmalarni shakllantirish texnologiyasi va rivojlantiruvchi kasbiy diagnostikadan
iborat pedagogik tizimi ishlab chiqilgan. Izlanishlar davomida matematika fani
o’qituvchilarini tayyorlash muammosiga yangicha yondashuv ishlab chiqildi:
- axborot-komunikatsiya texnologiyalaridan foydalanishda kasbiy tayyorgarlikning
yaxlitligini ta’minlash va bunda bo`lajak matematika fani o`qituvchisining kasbiypedagogik faoliyati modeliga tayanish;
- ta’limni axborotlashtirish sharoitida bo`lajak matematika
o`qituvchisining
me’yoriy-amaliy va ijodiy ko`nikmalarini shakllantirishga yo`nalganlik;
- o`qituvchi va talabalarning sub’yekt–sub’yekt munosabatlarini amalga oshirish;
- talabalar shaxsining o`ziga xosligi va ijodiy salohiyatiga e’tibor qaratilganlik;
- innovatsiya jarayonlariga yo`nalganlik;
- psixologik-pedagogik va metodik bilimlarning integratsiyasi hamda o`zaro
aloqadorligi [4].
Texnika oliy o`quv yurtlarida matematika fanlari ta’limi orqali kasbga yo`naltirish
muammosiga bag`ishlangan tarixiy–pedagogik, psixologik–pedagogik va ilmiy–metodik
adabiyotlarning tahlili shuni ko`rsatadiki, kasbga yo`naltirilgan ta’limni amalga oshirish
uchun matematika fanlari tayyorgarligini mukammallashtirish istiqbolli yo`nalishlardan
biri hisoblanadi. Ushbu ixtisoslik uchun
matematika fanlari ta’limning kasbga

yo`naltirilganlik ta’rifiga aniqlik kiritildi, kasbga yo`naltirishni amalga oshirishda zaruriy
shart bo`lgan didaktik printsiplar bayon qilindi.
Fanlararo bilimlar shakllanishining ishlab chiqilgan metodikasi samaradorligini
aniqlash uchun biz quyidagi mezonlarni tanlab oldik:
ta’lim muassasasida mutaxassislik va axborot texnologiyalari fanlarning
ta’lim standartlari, o‘quv dasturi va o‘quv rejasi bilan belgilanadigan bilimlar mazmuni va
hajmini o‘zlashtirishning to‘liqligi;
fanlararo mazmundagi vazifalarni, ya’ni, talabalardan mutaxassislik va
mutaxassislik o‘quv fanlarida o‘zlashtirilgan bilimlardan majmuaviy foydalanishni talab
qiluvchi topshiriqlarni yechishda bilimlardan foydalana olish malakasi;
biz ishlab chiqqan fanlararo aloqadorlikni yuzaga chiqarish metodikasining
talabalar bilimi mustahkamligiga ta’siri.
Fanlararo bilimlar shakllanganligining keltirilgan mezonlari va ajratib ko‘rsatilgan
darajalariga mos holda biz talabalar yutuqlarining quyidagi to‘rt darajasini ajratib
ko‘rsatishni lozim deb topdik:
Birinchi daraja (reproduktiv) o‘quv fani bo‘yicha haqiqiy mavzu bilimlarining
mavjudligini ko‘zda tutadi, lekin bilimlar fanlararo xususiyatga ega bo‘lmaydi.
Ikkinchi daraja (o‘rganish) mutaxassislik fanlari va texnika fanlarining fanlararo
bilimlari elementlarini o‘z ichiga oladi, biroq fanlararo aloqadorlik asosan umumkasbiy
fanlarda matematik apparatdan shaklan foydalanish darajasida yuzaga chiqadi.
Uchinchi daraja (o‘zlashtirish) talabalar fanlararo aloqadorlikning turli xillarini
mustaqil belgilashlarini va ularni o‘zlarining bo‘lg‘usi kasbiy faoliyatlari bilan
bog‘lashlarini ko‘zda tutadi.
To‘rtinchi daraja (rivojlantirish) shu bilan tavsiflanadiki, talabalar shaxsiyyo‘naltirilgan o‘qitish doirasida mustaqil ravishda aniq va umumkasbiy fanlarning
fanlararo aloqadorlikdan foydalanishda texnik ijodkorlik va refleksiyani namoyon qilish
bilan hatto nostandart vaziyatlarda ham fanga doir, texnologik, didaktik va metodik
bilimlardan samarali foydalanadilar.

БЎЛАЖАК МУТАХАССИСЛАР КАСБИЙ ТАЙЁРГАРЛИГИДА ИРОДАВИЙ
СИФАТЛАРНИ ШАКЛЛАНТИРИШ.
НамДУ, Педагогика ва психология кафедраси ўқитувчиси
Эргашева Дилором,
Қўқон Давлат Педагогика Институти ўқитувчилари
Аминов Бахтиёр, Зияев Адхамжон, Хайдарова Марғуба
Аннотация: ушбу мақолада бўлажак мутахассисларни касбий жиҳатдан
тайёрлашда иродавий сифатларнинг ўрни, касбий фаолиятнинг психик жиҳатлари хақида
фикр юритилган
Калит сўзлар: мутахассис, иродавий сифат, компонент, профессионаллик,
фаолият, методик билимлар.
ФОРМИРОВАНИЕ ВОЛЕВЫХ КАЧЕСТВ В ПРОФЕССИОНАЛЬНОЙ
ПОДГОТОВКЕ БУДУЩИХ СПЕЦИАЛИСТОВ.
Аннотация: данная статья посвящена роли волевых качеств в профессиональной
подготовке будущих специалистов, психологическим аспектам профессиональной
деятельности.
Ключевые слова: специалист, качество силы воли, компонент, профессионализм,
деятельность, методические знания.
FORMATION OF STRONG-WILLED QUALITIES IN THE PROFESSIONAL
TRAINING OF FUTURE SPECIALISTS.
Abstract: this article is devoted to the role of strong-willed qualities in the professional
training of future specialists, psychological aspects of professional activity.
Keywords: specialist, quality of willpower, component, professionalism, activity,
methodological knowledge.
Инсон, унинг ҳар томонлама уйғун камол топиши ва фаровонлиги, шахс
манфаатларини рўёбга чиқаришнинг шароитларини ва таъсирчан механизмларини
яратиш, эскирган тафаккур ва ижтимоий хулқ-атворнинг андозаларини ўзгартириш
республикада амалга оширилаётган ислоҳотларнинг асосий мақсади ва
ҳаракатлантирувчи кучидир. Халқнинг бой интеллектуал мероси ва умумбашарий

